
RESOLUCIÓN

ASUNTO:  MODIFICACIÓN DA DATA DE CELEBRACIÓN DA PRIMEIRA PROBA DA FASE DE
OPOSICIÓN.  CONVOCATORIA  PARA  SELECCIÓN   DUN  AUXILIAR  ADMINISTRATIVO/A
NOTIFICADOR/A  GRUPO:  C,  SUBGRUPO:  C2,  QUENDA  LIBRE:  CONCURSO-OPOSICIÓN;
CLASIFICACIÓN: ADMINISTRACIÓN XERAL/AUXILIAR. OEP 2026

EXPEDIENTE DECRETO: 2026/G003/001158

ANTECEDENTES:

PRIMEIRO. Mediante o Decreto núm. 1010/2026, do 19 de outubro de 2026, aprobáronse as listaxes
definitivas  de  persoas  aspirantes  admitidas  e  excluídas,  designouse  o  tribunal  cualificador  e
convocáronse as probas do proceso selectivo para a cobertura definitiva, en propiedade, mediante o
sistema de concurso-oposición libre, dunha praza de auxiliar administrativo/a notificador/a do Concello
de Cee.

SEGUNDO. Mediante  o  Decreto  núm.  1034/2026,  do 27 de outubro  de 2026,  rectificouse a  data
inicialmente  sinalada  para  a  realización  do  primeiro  exercicio  da  fase  de  oposición,  quedando
establecida  para  o  12 de novembro de 2026,  ás 10:00 horas,  na terceira  planta  da Casa da
Cultura de Cee, Avenida de Don Lino Rodríguez Madero, 23, Cee, manténdose inalterado o resto
do Decreto núm. 1010/2026.

TERCEIRO. Con posterioridade á dita convocatoria,  e por necesidades organizativas derivadas da
tramitación administrativa previa á celebración das eleccións estatais do 29 de novembro de
2026, convocouse para o día  12 de novembro de 2026 unha reunión preparatoria relacionada co
citado proceso electoral.

A  coincidencia  temporal  de  ambas  actuacións  e  as  necesidades  de  organización  dos  servizos
municipais fan necesario modificar a data de celebración da primeira proba da fase de oposición, co
obxecto  de garantir  o  adecuado  desenvolvemento  tanto  das actuacións  preparatorias  do  proceso
electoral como do proceso selectivo.

En consecuencia,  considérase procedente trasladar a celebración do primeiro exercicio da fase de
oposición ao día 3 de decembro de 2026, manténdose a hora e o lugar establecidos.

No uso das atribucións que me outorga a lexislación do réxime local, RESOLVO:

PRIMEIRO.  Modificar  a  data  de  celebración  do primeiro  exercicio  da  fase  de  oposición do
proceso selectivo para a cobertura definitiva, en propiedade, dunha praza de auxiliar administrativo/a
notificador/a  do  Concello  de  Cee,  inicialmente  convocado  para  o  día  12  de  novembro  de  2026,
quedando fixada a nova data no:

3 de decembro de 2026, ás 10:00 horas, na terceira planta da Casa da Cultura de Cee,
Avenida de Don Lino Rodríguez Madero, 23, Cee.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

As persoas aspirantes deberán comparecer provistas dun documento oficial válido que acredite a súa
identidade. O chamamento será único e realizarase nos termos previstos nas bases da convocatoria.

SEGUNDO. Manter inalterado o resto do contido dos Decretos núm. 1010/2026, do 19 de outubro de
2026, e núm. 1034/2026, do 27 de outubro de 2026, en todo aquilo que non resulte afectado pola
presente resolución.

TERCEIRO. Publicar a presente resolución no taboleiro de anuncios da sede electrónica do Concello
de Cee, para xeral coñecemento das persoas interesadas.

CUARTO. Remitir ao Boletín Oficial da Provincia da Coruña un anuncio sucinto da modificación
da data de celebración da proba, para a súa publicación, co seguinte texto:

ANUNCIO
Por Resolución da Alcaldía de nº... de data ... modifícase a data da primeira proba do proceso 
selectivo de Aux. Adm. notificador/a, que se convoca o 3 de decembro de 2026, ás 10:00 horas. 
Indicar enlace de publicación en sede.

QUINTO. Dar conta da presente resolución ao Pleno da Corporación na primeira sesión ordinaria que
realice.

Notificarlle a presente resolución aos interesados, con indicación expresa dos recursos a interpor, e
darlle conta ao Pleno da Corporación na primeira sesión ordinaria que realice.

En CEE, na data da sinatura electrónica.
A alcaldesa, Margarita Lamela Louzán
A secretaria, Rocío Hermida Cancela
[Documento asinado electrónicamente]

